
GOUVÈNÈ CUOMO LANSE DEFI IFISHNY KI BAZE NAN MOBIL APP 

 

Gwo pri a enkli Lisans Lapèch pou tout lavi pou jwèt pwason largemouth ki pi long ak striped bass, 

ansanm avèk lòt pri 

 

Gouvènè Andrew M. Cuomo jodia te anonse Defi #IFISHNY, yon konkou lapèch nan tout eta ki mande 

pou pechè yo montre pri jwèt largemouth ak kaptire pwason striped bass nan itilize app New York 

Fishing, Hunting & Wildlife. Defi a ap kòmanse nan dat 11 Out jiska nan jou travay, 1ye septanm, e yo 

pral anonse gayan yo pandan premye semèn septanm lan. 

 

“Defi #IFISHNY se yon gwo fason pou montre kèk nan pi bon lapèch nan peyi a– isit la nan New York,” 

Gouvènè Cuomo te deklare. “App lapèch, lachas ak fòn New York plonje moun ki renmen lanati yo nan 

tout bagay ki anplennè, envite pechè ki gen tout laj ak tout nivo konpetans pou antre nan defi a. Depi ou 

peche nan New York, ou pral branche.” 

 

DEC pral bay yon lisans pou tout lavi ki pral desène pou pwason largemouth bass ki pi long e youn pou 

pwason striped bass ki pi long yo kaptire e ki soumèt komsadwa nan Defi a. Finalis yo nan chak sèt 

obsèvasyon fòn rejyon DEC yo nan toupatou nan eta (Long Island, Vil New York, Catskills, Hudson Valley, 

Adirondacks, Central New York ak Lwès New York) pral resevwa lòt pri, enkli yon B.A.S.S. Panye kado 

avèk abònman yon lane a Magazine Bassmaster, panye kado Taste NY, abònman magazine DEC 

Watchable Wildlife Guides and Conservationist, tikè aksè ki valab nan Gore, Whiteface oswa Montay 

Belleayre ak menm plis pri ankò ke yo pral anonse. Tout pri yo sijè a tèm ak kondisyon, e wap jwenn 

pwosedi nan règleman ofisyèl yo la. 

 

“Largemouth ak striped bass se de jwèt pwason ki pi popilè nan New York,” te deklare Komisyonè DEC 

Joe Martens. “Itilize kofrè trofe a ki prezante nan App Lapèch New York, Lachas & Lafòn, nou envite 

pechè yo pou ede nou mete an valè jwèt pèch nan nivo mondyal ki disponib nan Eta New York e ki gen 

amizman a ritm rapid nan pwosesis la.” 

Bruce Akin, PDG B.A.S.S., te deklare, “Defi #IFISHNY se yon konkou inove, e B.A.S.S. aplodi inisyativ sa 

pou konbine medya sosyal e lapèch se yon fason pou entwodui nouvo pechè a yon espò kidonk anpil 

nan nou te aprann apresye. New York gen kèk nan lak ki pi rich ak rivyè pou lapèch nan nòdès, e nou fyè 

pou sipòte efò Gouvènè Cuomo pou klere yo pandan ete sa a.” 

 

Jason Kemper, Prezidan Konsèy Conversation Fund Advisory, te deklare, “Defi sa a se yon bon fason pou 

ankouraje responsab lapèch epi angaje pechè yo nan tout pati nan New York pou aprann plis osijè bote 

natirèl ekspansif Eta. Mwen remèse Gouvènè Cuomo ak Depatman Konsèvasyon Anviwonman paske li 

te akeyi Defi a epi swete tout patisipan yo bòn chans.” 

 

DEC te devlope app mobil gratis Lapèch ak Lachas & lafòn an patenarya avèk Parks pa Nature Network 

san eta pa peye anyen. App la bay enfòmasyon ajou sou lapèch, lachas, gade lafòn ak lòt opòtinite avanti 

anplennè nan Eta New York epi bay alafwa amatè debitan ak chevrone yo fi ak gason ki nan aktivite 

sezonye jwenn enfòmasyon esansyèl nan plat men yo. App la te pibliye nan mwa Me e li disponib pou 

itilize sou aparèy iOS ak Android; itilizatè yo kapab telechaje l nan paj wèb app mobil eta la. 

 

Inisyativ NY Ouvri pou Lapèch ak Lachas Gouvènè Cuomo travay pou amelyore aktivite rekreyasyon pou 

rezidan spòtif fi ak gason kap vizite epi ranfose touris nan tout eta. Inisyativ sa gen ladan rasyonalize 

lisans lapèch ak lachas, redwi frè lisans, amelyore aksè pou lapèch nan plizyè sit nan Eta, stoke otan ke 

900,000 liv pwason, bay akvitive lapèch gratis epi pèmèt plis Nouyòkè eksperimante lapèch pou premye 

fwa. Inisyativ la egalman ogmante aktivite lapèch ak lòt aktivite yo nan Eta nan bay finansman pou 

sipòte pwojè ki gen aksè tè ak dlo pou konekte pechè ak chasè yo ansanm avèk lòt moun ki renmen 

aktivite anplennè a plis pase 380,000 karo tè ki egziste nan Eta ak dwa pasaj tè ki pat atenn tout 

potansyèl yo. Grasa efò sa yo, New York vin yon destinasyon prefere pou konpetisyon pèch ba nan Great 

Lakes, Finger Lakes, Lake Champlain ak Oneida Lake.  

